
ధర్మరాజ ఉవాచ ।
నమస్తే భగవన్దేవ  లోకనాథ జగత్పతే ।
క్షీరోదవాసినం దేవం శేషభోగానుశాయినమ్ ॥౬౦॥
వరం వరేణ్యం వరదం కర్తారమకృతం ప్రభుమ్  ।
విశ్వేశ్వరమజం విష్ణుం  సర్వజ్ఞమపరాజితమ్  ॥౬౧॥
నీలోత్పలదలశ్యామం పుణ్డరీకనిభేక్షణమ్  ।
సర్వజ్ఞం  నిర్గుణం  శాన్తం జగద్ధాతారమవ్యయమ్  ॥౬౨॥
సర్వలోకవిధాతారం సర్వలోకసుఖావహమ్ ।
పురాణం వురుషం వేద్యం వ్యక్తావ్యక్తం  సనాతనమ్ ॥౬౩॥
పరావరాణాం స్రష్టారం   లోకనాథం జగద్గురుమ్  ।
శ్రీవత్సోరస్కసంయుక్తం  వనమాలావిభూషితమ్ ॥౬౪॥
పీతవస్త్రం  చతుర్బాహుం శఙ్ఖచక్రగదాధరమ్   ।
హారకేయూరసంయుక్తం ముకుటాఙ్గదధారిణమ్  ॥౬౫॥
సర్వలక్షణసమ్పూర్ణం  సర్వేన్ద్రియవివర్జితమ్   ।
కూటస్తమచలం సూక్ష్మం జ్యోతీరూపం సనాతనమ్ ॥౬౬॥
భావాభావవినిర్ముక్తం వ్యాపినం ప్రకృతేః  పరమ్ ।
నమస్యామి జగన్నాథమీశ్వరం సుఖదం ప్రభుమ్  ॥౬౭॥
ఇతి బ్రహ్మపురాణే  పఞ్చాశీతితమాధ్యాయాన్తర్గతం

ధర్మరాజకృతం పురుషోత్తమస్తోత్రం  సమాప్తమ్ ।
బ్రహ్మపురాణ  । అధ్యాయ ౪౫/౬౦-౬౭॥

